
ЎҚИТУВЧИ ВА ЎСПИРИН ХАМКОРЛИГИНИНГ ПСИХОЛОГИЯ 

ОМИЛЛАРИ 
 

Зуҳра Мирзатиллаевна Раджабова 
Чирчиқ давлат педагогика институти 2-курс магистранти 

 
АННОТАЦИЯ 

Ушбу мақолада ўқитувчи ва ўспирин хамкорлигининг психология 

омиллари назарий жиҳатдан таҳлил қилинган. Бунда касб танлашда ўқитувчи 

ва ўспирин хамкорлигининг механизмлари ва  психологил қарашлар таҳлили 

амалга оширилган. Таълим жараѐнида ҳамкорлик муаммосини ўрганиш бўйича 

бир қатор тадқиқотлар натижаси кўрсатилган. Таълим жараѐни ва ижтимоий 

муносабатлар тизимида ҳамкорлик масаласи, ѐш хусусиятлари шахснинг 

ҳаѐтий зарурати эканлиги олимлар томонидан ҳам изчил ўрганилган. 
Калит сўз. таълим жараѐни, ҳамкорлик, ўқитувчи, ўспирин, 

коммуникатив зона. 
 
КИРИШ 
Кадрлар салоҳияти мамлакатнинг ижтимоий-иқтисодий ривожланиши 

учун муҳим аҳамиятга эга. Шунинг учун мутахассисларнинг  касбий 

шаклланишини ва уларнинг камолотини таъминлаш  жамият олдидаги энг 

асосий муаммолардан бири саналади. Шу боис  касб танлашда ўспирин ва 

ўқитувчи хамкорлигининг психология омиллари ўрганиш муҳим долзарбликка 

эга. Таълим ислоҳатларида, назарда тутилган вазифалар тўлиқ амалга ошган 

тақдирда улар, биринчидан, ижтимоий-сиѐсий иқлимга ижобий таъсир қилади 

ва натижада мамлакатимиздаги мавжуд муҳит бутунлай ўзгаради. Иккинчидан, 

таълимнинг янги модели ишга тушгач, инсоннинг ҳаѐтдан ўз ўрнини топиш 

жараѐни тезлашади. Ҳар қандай инсон ҳам ўспирлик чоғида, эндигина вояга 

етиб келаѐтган даврида жамиятдан муносиб ўрин топиши керак. 
Белгиланган вазифаларни амалга оширишнинг ўзига хос муаммоли ва 

мураккаб томонлари мавжуд. Ўтган давр  ичида жаҳонда ижтимоий-иқтисодий, 

маданий, айниқса, сиѐсий соҳаларда кузатилаѐтган кескин ўзгаришлар, 

иқтисодий соҳадаги беқарорлик инсонларнинг дунѐқараши, хулқ-атвори, 
турмуш тарзи ҳамда уларнинг касб танлашига таъсир этиб, бу соҳаларда 

жиддий ўзгаришларга юз тутишини тақозо этмоқда. 

АДАБИЁТЛАР ТАҲЛИЛИ ВА МЕТОДОЛОГИЯ 
Таълим жараѐнида ҳамкорлик муаммосини ўрганиш бўйича қатор 

тадқиқотлар олиб борилган. Хориж психологларидан К. Роджерс ва Лаинд 

(1961-1965), Гизела Лейбови-Виф (2000), Дж.Капрара (1998), Грейс Крайг 

(2000), Саломан Аш (1956) ва бошқалар ҳамкорликнинг шахс шаклланишига 

таъсир этиш ва ѐрдам кўрсатиш омилларини ўрганганлар.  
Таълим жараѐни ва ижтимоий муносабатлар тизимида ҳамкорлик 

масаласи, ѐш хусусиятлари шахснинг ҳаѐтий зарурати эканлиги рус 

психологлари А.В.Петровский (1983), А.А. Бодалев (1983), В.Я.Ляудис (1992),  

В.М.Бехтерев (1987), Б.Г.Ананьев (1997), Б.Ф.Ломов (1981),  В.М.Мясищчев 

(1987),  А.Л.Журавлев (1988) , С.А.Ширяев (1988) ва бошқалар томонидан ҳам 

изчил ўрганилган. 
Шарқнинг буюк алломалари Ал-Форобий, Ал-Беруний, Ибн Сино,  Аҳмад 

Яссавий, Кайковус, Юсуф Хос Ҳожиб, Аҳмад Югнакий, Маҳмуд Қошғарий, 

Мирзо Улуғбек, Алишер Навоий, Аҳмад Дониш, Абдулла Авлоний ва 

бошқаларнинг асарларида устоз-шогирд муносабатларига хос таълимий ва 

тарбиявий қарашлар ҳақида муфассал қимматли фикрлар баѐн қилинган. 
Мамлакатимиз психологлари М.Г.Давлетшин (1974-1979), Э.Ғ.Ғозиев 

(1994-2000), Б.Р.Қодиров (1992-1999), Ғ.Б.Шоумаров (1998), В.М.Каримова 

(2002), А.М.Жабборов (1999), З.Т.Нишонова (2005), К.Қ.Мамедов (2004), 

Р.И.Суннатова (2005), Б.Ўтанов (1992), А.И.Расулов (2001), Э.Аъзамхўжаева 

(2002), Ш.А.Эшметов (2004), Г.Бердиев (2000), Э.Ганеева (2002), А.А.Зокиров 

(2002) ва бошқаларнинг таълим жараѐнидаги тадқиқот ишлари ва илмий 

мулоҳазалари тадқиқ этилган. Аммо, уларнинг ишларида Мактаблари таълим 

жараѐнида ўқитувчи ва ўқувчи ҳамкорлигининг муаммолари тадқиқот 

предмети сифатида ўрганилмаган. 
Г.М.Кучинский ҳамкорлик фаолиятида бевосита нутқий муомала 

жараѐнида фикрлашувнинг ҳамкорлик ечимига тааллуқли тажрибалар олиб 

боради. Унинг таъкидлашича, бу масаланинг жавоби уч хил бўлиши мумкин, 

чунки муомала жараѐнидаги ҳамкорлик фаолияти уч кўринишга эгалиги 

тўғрисида тасаввур мавжуддир: 
1) муомала қатнашчилари ўзларини навбатма-навбат таҳлил қилишлари; 
2) муомаладошларнинг ўзаро муносабати ѐки таъсири; 
3) муомаладошларнинг ҳамкорлик фаолияти. 
Мазкур кўринишларнинг тўлақонлилиги эса ҳамкорлик фаолиятининг 

яхлитлигини таъминлайди. 

Б.Ф.Ломов, Е.И.Головах  ҳамкорлик фаолияти тузилмасини ўрганишни 

амалга оширдилар.  Уларнинг фикрича, фаолиятнинг психологик 

тузилмасининг тавсифи субъектнинг мақсадлари билан бошланади. Бироқ 

ижтимоий  фойдали меҳнатга нисбатан мақсад субъектда ихтиѐрсиз пайдо 

бўлмайди, балки ижтимоий зарурат сифатида ўз манбасига эга, шу сабабли 

мазкур зарурат вазифаси ҳамкорлик фаолиятининг  психологик тузилмаси 

таҳлилидан келиб чиқади. Индивидуал фаолият сингари ҳамкорлик фаолияти 

ҳам қуйидаги таркибларга эга: унинг умумий мақсади, яъни индивидлар 

уюшмасининг эришиши мумкин бўлган кутилмавий натижалар; умумий мотив, 

яъни уларни ҳамкорликка ундовчи қўзғатувчи куч; биргаликда ҳаракатланиш, 

ушбу ҳамкорлик фаолиятида содда тарзда амалга ошириладиган ишлар ва 

якуний қисм, яъни ҳамкорлик фаолияти иштирокчиларининг умумий  

натижаларидан  иборат. Уларнинг мулоҳазаларича, ҳамкорлик фаолиятининг 

муҳим шарт-шароитлари индивидуал фаолиятларни бирлаштириш 

(уйғунлашув), функциялар тақсимланишига ва мувофиқлашувига 

(координация) эришишдан иборатлигини тасдиқлайди (Б.Ф.Ломов, Е.И. 

Головах, К.А. Абульханова-Славская). Уларнинг фикрича, ҳамкорлик фаолияти  

мақсад ва вазифаларидаги бирлашиш, тақсимлашиш ва келишувларни 

йўқотмасдан умумий мақсадга самарали эришишга олиб келади. Ҳамкорлик 

фаолиятида иштирокчиларнинг индивидуал мотивациялари ҳам ўзаро 

уйғунлашади. Индивидуал мотивлар ҳамкорлик фаолиятидан олиб 

ташланмайди, балки унинг талабига мос бир қатор ўзгартиришлар қилиш 

мумкиндир. Б.Ф. Ломовнинг  талқинича, индивидуал мотивларнинг бирлашуви 

ҳар хил самарага олиб келади: “Ҳамкорлик фаолиятида индивидуал мақсад ва 

мотивларнинг ўзгариши шерикларнинг ҳар бирини мотивация соҳасини 

“бойитиши” ѐки мотивлар тўқнашуви туфайли мазкур фаолиятни 

парчаланишига олиб келади”  
 
МУҲОКАМА ВА НАТИЖАЛАР 
Шахснинг ѐш хусусиятлари ва ѐш даврларининг психологик 

босқичларида кузатиладиган ўзига хосликлардан бири - шахслар ўртасидаги 

муваққат тафовутлар, фикрлараро орасидаги номутаносиблик, авлодлар 

орасидаги зиддиятларнинг кузатилишидир. Агар ушбу ҳолатдан келиб чиққан 

ҳолда эътибор берадиган бўлсак, ўқитувчи билан ўқувчилар ўртасидаги 

ҳамкорлик ҳам бугунги кун нуқтаи назаридан анчагина мулоҳаза талаб 

этадиган масалалардан бирига айлангани сир эмас. Ахборотлар оқимининг 

ортиб бораѐтганлиги, илмий-техника тараққиѐти, таълим-тарбия жараѐнидаги 

туб ислоҳотлар субъектлар муносабатларининг ўзига хос тарзда ўзгаришига 

олиб келади. Биз ушбу ҳолатнинг психологик тавсифини ѐритиш мақсадида 

тадқиқот ишлари олиб борилганлиги тўғрисида қуйида батафсил тўхталиб 

ўтамиз. 
Тадқиқотимизнинг ушбу босқичида коллежлардаги ўқитувчилар билан 

ўқувчилар ҳамкорлигини белгиловчи бир бўғин, яъни Мактабларининг 

субъектлари ҳамкорлигининг бугунги кун кўринишини ѐритиш таълим-тарбия 

жараѐни учун ҳам анчагина ишончли психологик омиллар моҳиятини очиш 

имконини туғдиради. Чунки ўқитувчининг ўқувчини ѐки аксинча шогирд 

томонидан устозни ўзига яқин қабул қилиниши анча муҳимдир. Шу боис 

коллеж субъектлари ҳамкорлигини тадқиқ этишда улар ўртасидаги муносабат 

оралиғи қандай кўринишга эга эканлигига алоҳида эътибор қаратилди. 
Ўқитувчи билан ўқувчининг муносабат оралиғини психологик тадқиқ 

этишда Ю.Я.Рижонкиннинг “Коммуникатив дистанцияни ўлчаш 

методикасидан” фойдаландик. 
Мактаб ўқитувчиси билан ўқувчилари муносабатлари мазкур методика 

хусусиятига кўра қуйидаги мезонлар бўйича тадқиқ этилди: мажбурий-зарурий 

муносабат оралиғи; салбий-расмий оралиқ, ижобий-расмий муносабат оралиғи, 

зарурий-мажбурий, дилдан ишониш муносабат оралиғи кабилар. 
Шу ўринда бир нарсани аниқлаштириб ўтишга тўғри келади. Ўқитувчи 

билан ўқувчилар ўзаро ҳамкорлигидаги оралиқни ифодаловчи жабҳаларни 

қуйидагича ажратиш мумкин: ушбу методика ѐрдамида олинган натижаларнинг 

гуруҳий кўрсаткичлари икки йўналиш бўйича баҳоланади, яъни биринчиси, 

унинг коммуникатив зонаси (ГКЗ) бўлса, иккинчиси эса унинг коммуникатив 

зонасига интилиши (ГКЗИ) дир. 
Бу ерда гуруҳнинг коммуникатив зонаси (ГКЗ) унинг аъзолари томонидан 

бир-бирлари билан муносабатга киришиш фаоллигини ҳамда гуруҳнинг яхлит 

фаоллигини ифодалайди. ГКЗ кўрсаткичлари +1 дан -1 оралиғидаги 

қийматларини ўз ичига олади. Бунда «+» белгиси муносабатга киришиш 

фаоллигининг ўсиб боришини, «-» белгиси эса унинг пасайишини билдиради. 

ГКЗИ кўрсаткичи гуруҳ аъзолари орасидаги муомалада ахборотларни қабул 

қилиш ва уларни узатиш жараѐни ўртасидаги муносабатни англатади. ГКЗИ 

кўрсаткичи +0,5 дан -0,5 чегарасида ўрин олади. Бунда «+» ахборот  

узатувчанлик жараѐнини ўзлаштирганликни  ифодаласа, «-» эса ахборот қабул 

қилувчанликни ва ўзлаштирганликни акс эттиради. Ахборот қабул қилиш ва 

узатиш жараѐнлари ўртасидаги муносабатлар ҳамкорлик аъзоларининг 

муомаладаги ролини белгилаб беради.  

Ўқитувчи билан ўқувчининг ҳамкорлик фаолияти кўп жиҳатдан “субъект-
субъект” муносабати ѐки “устоз-шогирд” муносабат тизимининг шаклланишига 

олиб келади. Акс ҳолда бундай муносабатни мавжуд эмаслиги субъектларнинг 

муносабатларида антипатияни туғдириши табиий ҳолдир. Тадқиқот 

натижаларининг кўрсатишича, Мактаб ўқитувчилари билан ўқувчилари 

ҳамкорлик фаолиятида улар орасидаги муносабат оралиғи бирмунча бўлса-да, 

ойдинлик киритади, дейишга имкон беради.  Натижаларга қараганда, уларни 

ҳамкорлик шароитидаги муносабат оралиғида бугунги кун таълим 

муассасаларига хос айрим ҳолатларни кузатишга эришилди, уларни таҳлил 

этишда тўртта кўрсаткич, яъни ўқитувчи билан ўқувчиларнинг 

коммуникаторлик позицияси,  респондентлик позицияси, гуруҳнинг 

коммуникатив зонаси (ГКЗ) ва  коммуникатив зонага интилиши (ГКЗИ) 

инобатга олинди. Чунки касб танлаш, касбга йўналтириш, касбий ташхис 

ѐшларнинг мутахассис сифатида шаклланиши ва касбий камолоти масалалари 

доимо ҳукуматнинг диққат марказида бўлса-да, аммо  шахснинг ўз келажагини 

ўзи ўйлаб кўриши ниҳоятда муҳим аҳамиятга эга. 
 
ХУЛОСА 
Ушбу ишимизда дастлабки илмий фаразимизни тўла тасдиқлади ва 

тадқиқот бўйича қуйидагича умумлашган хулосалар чиқаришга  имкон берди.  
Узлуксиз  равишда ўқитувчи-ўқувчи ҳамкорлигини шахсий позициядан 

бир қатор муносабат тизими орқали баҳолашга тўғри келади. Бунда 

биринчидан, қайсидир ўринларда муносабатнинг “субъект-объект” тизими 

кўриниш олиши, иккинчидан, “субъект-субъект” тизими тарзида ўрин эгаллаши 

лозим, деган мулоҳаза билан ушбу ҳолатни уйғунлаштириб юборамиз. Аммо 

педагогик жараѐндаги ҳамкорлик фаолиятини кўп жиҳатдан белгиловчи 

педагог ва унга мувофиқ ўз хатти-ҳаракати ва хулқ-атворини аниқловчи 

ўқувчининг маълум вазиятларда ўзини бошқаришни, албатта, тадқиқ этиш 

мақсадга мувофиқ. Биз ушбу ҳолатни педагогик ҳамкорлик шароитида 

ўқитувчи билан ўқувчи муносабатларининг аффектив жиҳатларини тадқиқ 

этишни лозим топдик. Ушбу муаммо юзасидан айрим психологик таҳлиллар  

берамиз. 
Ўқитувчи ва ўқувчи ҳамкорлик муносабатларини шакллантирувчи, унинг 

самарадорлилигини таъминловчи, шахслараро муносабат ва ҳамкорлик 

фаолиятига салбий таъсир этувчи социал-психологик, ҳиссий-эмоционал, 

маънавий-маданий ва ҳудудий омиллар таъсирини тадқиқ этганлиги туфайли 

қимматли илмий хулосалар чиқаришга сабаб бўлди.   

